
రాఁ బ్రారంభిం చెను. విక్టోరియా మహా రాజీగా రీప్రయత్నములు
గొంతకాలము నాగిన తరువాత వానివలననగు నాయాసమును
దీర్చుకోన బాలొరాలు భననమున వసింపఁబోయి. అయిన
నటనున్నను వివాహమున కమర్పఁబడు ప్రతి విషయమును నా
మెకుఁ దెలిపి యామె యంగీ కారమందు చుండిరి. యార్కు ప్రభు
వింకను . విందు సమయముల నెక్కుడు సిగ్గును గనుపఱచు
చుండెను. ఒకతరి “ఇక్కడ నొక్కరినై నను 'నేనెఱుఁగను. ఇంత
కాలము సముద్రముమీఁదనుండిపోయితి” నని యొక స్నేహితు
నితో నుడి వెను, అయినఁ బ్రధానమునకుఁ దరువాత నితఁడును
ఈతని భవిష్యద్భార్యయు ననేకములగు విందుల కాహూయ
మాను లై వీరేయచ్చట ముఖ్యాతిధులయినందున నీతని కీసిగ్గు
వదలి పోవుటకు సందర్భములు గావలయు నన్ని దొరకెను.

జూలయి నెల యారవ తేది సర్వజనులకును నుత్కుృష్ట
సంతోషాస్పదమగుఁ బండుగ. నాఁడు, దినము గూడ నిర్మలమై
హర్ష దాయిగ నుండెను.అరుణోదయము మొదలు మధ్యా
హ్నము వఱకును బ్రజ గుంపులుగ లండను నగరమునకు వచ్చి
చేరిరి. వివాహితులగు డ్యూకు రాకోమరితల యూ రేగింపుఁ
జూడ నెల్లరును గుతూహలులయి యేతెంచిరి. రాచబాట
కావల నీవల 'వేన వేలు యుద్ధభటులు వరుసలు దీరిరి. పదిన్నర
గంటలగుటయు నతిధులొక్కరొక్కరుగ సెంటు జేం సునగరు
నందలి అంబాసడరు కోర్టుఁ జొర బ్రారంభించిరి. వధువు

		 ఈ పేజీలో చివరి మార్పు 27 ఫిబ్రవరి 2021న 07:40కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

